
హజ్ గైడు - 3b ఖిరాన్ హజ్ పద్ధతి
ఈ పద్ధతిలో యాత్రికుడు మీఖాత్ వద్ద ఉమ్రహ్ మరియు హజ్ రెండింటికీ కలిపి ఒకేసారి ఇహ్రాం స్థితిలోనికి ప్రవేశించి, అంటే ఉమ్రహ్ మరియు హజ్ రెండింటి కొరకు ఒకేసారి సంకల్పం చేసుకుని, తల్బీయా పలకటం మొదలు పెడతాడు. ఉమ్రహ్ ఆచరణలు పూర్తి చేసుకుని, ఇహ్రాం స్థితిలోనే మక్కాలో దిల్ హజ్ 8వ తేదీ వరకు ఉంటాడు. ఆ తరువాత హజ్ ఆచరణలు పూర్తి చేసుకుని, ఇహ్రాం స్థితి నుండి బయటకు వస్తాడు. ఈ విధానం క్రింద వివరించబడింది. 
ఒకే యాత్రలో మరియు ఒకే సంకల్పంలో ఉమ్రహ్ మరియు హజ్ లను జతపర్చటం వలన ఈ విధానానికి ఖిరాన్ అనే పేరు వచ్చినది. ఈ పద్ధతిలో హజ్ చేసే వారిని ‘ఖారిన్ హజ్ యాత్రికుడు’ అని అంటారు. 
	
	


ఖుర్ఆన్ లో అల్లాహ్ ఇలా ఆదేశిస్తున్నాడు: (ఖుర్ఆన్ వచన భావపు అనువాదం)
" హజ్జ్ నెలలు అందరికీ తెలిసినవే. వాటిలో ఎవరైతే హజ్జ్ చేయుటకు తలపెడతారో, వారు హజ్జ్ సమయంలో (భార్యలతో) లైంగిక కలాపాలకు, పాపపు పనులకు, జగడాలకు దూరంగా ఉండండి. మీరు ఏ సత్కార్యం చేసినా, అది అల్లాహ్ కు తెలియును. ప్రయాణసామాగ్రిని వెంట తీసుకుని వెళ్ళండి. నిశ్చయంగా, అత్యుత్తమ సామగ్రి దైవభీతి మాత్రమే. మరియు ఓ వివేకవంతులారా! కేవలం నాకు మాత్రమే భయపడండి." (2:197)

